
សេចក្តីប្រកាស៖ «កម្មវិធីអាហារូបករណ៍សិល្បៈអមតៈ អាន ចនផន ឆ្នាំ២០២៦-២០២៧»
«កម្មវិធីបណ្តុះបណ្តាលនិងអភវិឌ្ឍន៍»

	ព័ត៌មានសំខាន់ៗ

	ប្រភេទឱកាស៖
	« អាហារូបករណ៍ និង ការបណ្តុះបណ្តាល »

	រចនាឡើងសម្រាប់៖
	« សិស្សនិស្សិតសិល្បៈ សិល្បករ និងអ្នកធ្វើការនៅក្នុងវិស័យសិល្បៈវប្បធម៌ និងសិល្បៈសហសម័យ ដែលត្រូវការ ការបណ្តុះ​បណ្តាល​បន្ថែម »

	នៅ៖
	«ក្នុងប្រទេសកម្ពុជា»

	អ្នកជាប់ថ្មីសរុប៖
	« ចំនួន ៥ នាក់ » 

	រចនាសម័្ពន្ធ និងពេលវេលាអនុវត្ត៖
	១. « ការសិក្សាជំនាញដែលបានស្នើសុំអាហារូបករណ៍នៅសាលាឬជាមួយគ្រូឯកជន »
២. « ជំនួបសំណេះសំណាលពីវឌ្ឍនភាពការសិក្សាជាមួយអ្នកសម្របសម្រួលកម្មវិធី »
៣. « ការចូលរួមសិក្សាវគ្គបណ្តុះគុណតម្លៃ »

	កាលបរិច្ឆេទសំខាន់ៗ៖
	« បេក្ខជន ត្រូវចូលរួមកម្មវិធីតាមកាលបរិច្ឆេទដែលបានចេញផ្សាយ ក្នុងឯកសារ “ទិដ្ឋភាពទូទៅនៃកម្មវិធី” នៅចំណុចទី៧ »

	ភាសាប្រើសម្រាប់ទំនាក់ទំនង៖
	« ភាសាខ្មែរ »

	ជំនួយគាំទ្រ៖
	« ១,៥០០ ដុល្លារ ក្នុង១ឆ្នាំ »

	ថ្ងៃផុតទទួលពាក្យ៖
	« ៣១ ឧសភា ២០២៦ »



ព័ត៌មានកម្មវិធី៖
កម្មវិធីនេះមានគោលដៅជួយគាំទ្រដល់អ្នកនៅក្នុងវិស័យសិល្បៈវប្បធម៌ និងសិល្បៈសហសម័យ ដែលត្រូវការឱកាសនេះ ដើម្បីអាច សិក្សានិងបញ្ចប់ការសិក្សាចំណេះជំនាញ នៃសិល្បៈវប្បធម៌ ឬសិល្បៈសហសម័យ ឬចំណេះជំនាញពាក់ព័ន្ធអោយបានដោយ ជោគជ័យ អភិវឌ្ឍគុណតម្លៃផ្ទាល់ខ្លួនដែលមានការគិតទូលំទូលាយ និងបណ្តុះសក្តានុពលលើការដឹកនាំ ក្នុងវិស័យសិល្បៈវប្បធម៌ និងសិល្បៈសហសម័យ។

ជ័យលាភីថ្មីសរុប ៥ នាក់ នឹងត្រូវបានជ្រើសរើស ដើម្បីចូលរួមនៅក្នុងកម្មវិធីអាហារូបករណ៍នេះ ដែលនឹងកើតឡើង រយៈពេល ១២ ខែ ចាប់ពី ខែតុលា ឆ្នាំ២០២៦ ដល់ ខែកញ្ញា ឆ្នាំ២០២៧។

បន្ទាប់ពីជាប់ជ័យលាភី អ្នកទទួលបានអាហារូបករណ៍នឹងចូលរៀនជំនាញដែលបានស្នើសុំអាហារូបករណ៍ ដែលកាលវិភាគរៀន អាស្រ័យលើស្ថាប័នបង្រៀន ឬការព្រមព្រៀងជាមួយគ្រូឯកជន។ អ្នកទទួលបានអាហារូបករណ៍ នឹងចូលរួមជំនួបសំណេះសំណាល ជាមួយអ្នកសម្របសម្រួលកម្មវិធីស្តីពីវឌ្ឍនភាពការសិក្សា និង ការប្រឹក្សា យោបល់ផ្សេងៗ ដែលកើតឡើង រៀងរាល់៦សប្តាហ៍ម្តង។ ស្របពេលនេះដែរ អ្នកទទួលបានអាហារូបករណ៍ ក៏តម្រូវឱ្យចូលរួម វគ្គបណ្តុះគុណតម្លៃ តាមកាលវិភាគ ដែលបានផ្តល់ជូនដោយ អង្គការសិល្បៈខ្មែរអមតៈ។

កម្មវិធីនេះសម្របសម្រួលដោយ មេត មន្ថារី ជាអ្នកសម្របសម្រួលកម្មវិធីអាហារូបករណ៍ នៃកម្មវិធីបណ្តុះបណ្តាល និងអភិវឌ្ឍន៍ និងផ្ដល់ការបណ្តុះបណ្តាលក្នុងវគ្គបណ្តុះគុណតម្លៃឆ្នាំទី១ដោយ លោកស្រី ឃុត សុចំប៉ាវឌ្ឍន៍ ដែលជាស្ថាបនិកស្ថាប័នទស្សនៈ។ 

ព័ត៌មានលម្អិតបន្ថែមស្តីពីចំណុចខាងក្រោម អាចរកបាននៅក្នុងឯកសារ «ទិដ្ឋភាពទូទៅនៃកម្មវិធី» ៖

១. ប្រតិបត្តិការនៃកម្មវិធី
​​​​	២. គោលបំណងរបស់កម្មវិធី
៣. អត្ថប្រយោជន៍របស់កម្មវិធី
៤. អ្នកអាចដាក់ពាក្យក្នុងកម្មវិធី
៥. លក្ខខណ្ឌជ្រើសរើស
៦. ដំណើរការនៃការជ្រើសរើស 
៧. រចនាសម័្ពន្ធ និងពេលវេលាអនុវត្ត
៨. ក្រុមពាក់ព័ន្ធនឹងកម្មវិធី
៩. កាលបរិច្ឆេទសំខាន់ៗ  

លក្ខណៈសម្បត្តិត្រូវការ៖

ដើម្បីអាចចូលរួមកម្មវិធីបាន បេក្ខជនអាចនឹង ឬត្រូវ៖
· កំពុងរៀនជំនាញ ឬកំពុងធ្វើការនៅក្នុងការងារពាក់ព័ន្ធ នៃសិល្បៈវប្បធម៌ណាមួយ ឬសិល្បៈសហសម័យ ហើយចំនួនឆ្នាំនៃការសិក្សា ឬមានបទពិសោធន៍ក្នុងការធ្វើការ នៅក្នុងវិស័យសិល្បៈវប្បធម៌ ឬសិល្បៈសហសម័យនោះ យ៉ាងតិច ៣ ឆ្នាំ ហើយមានលក្ខណៈដូចខាងក្រោម៖
· មានឆន្ទៈអភិវឌ្ឍសក្ដានុពលខ្លួនរួមចំណែកដល់ការអភិវឌ្ឍសិល្បៈសហសម័យ។
· កំពុងធ្វើការងារពាក់ព័ន្ធនៃការធ្វើពិសោធន៍សិល្បៈ ឬសិល្បៈច្នៃប្រតិដ្ឋថ្មីៗ តាមវិធីសាស្ត្រអនុវត្តផ្សេងៗ។
· មានការប្តេជ្ញាចិត្តក្នុងចូលរួមសកម្មភាពសិក្សាផ្សេងៗ ដែលវិធីសាស្ត្រនៃការសិក្សាមានរួមបញ្ជូលវិធីសាស្ត្រ៖ ការសិក្សាដែលមានលក្ខណៈសិល្បៈ ការគិតវិភាគ និងការអភិវឌ្ឍវិជ្ជាជីវៈនៅក្នុងវិស័យសិល្បៈសហសម័យ។
· មានអាយុយ៉ាងតិច២០ឆ្នាំ។
· ជាពលរដ្ឋកម្ពុជា ឬកាន់ទិដ្ឋាការ K-Visa និងកំពុងរស់នៅក្នុងប្រទេសកម្ពុជា។ 
· មានគោលបំណង និងឆន្ទៈអភិវឌ្ឍជំនាញសិល្បៈ និងអាជីពរបស់ខ្លួន នៅក្នុងវិស័យសិល្បៈវប្បធម៌ ឬសិល្បៈសហសម័យ ឱ្យឈានទៅរកកម្រិតអាជីព។
· មានពេលវេលាគ្រប់គ្រាន់ដើម្បីចូលរួមកម្មវិធីតាមកាលបរិច្ឆេទទាំងអស់ដែលបានកំណត់។

* សូមមើលឯកសារ «ទិដ្ឋភាពទូទៅនៃកម្មវិធី» សម្រាប់ព័ត៌មានលម្អិតបន្ថែម។

របៀបដាក់ពាក្យ៖ 

សូមបំពេញព័ត៌មានរបស់អ្នក និងឆ្លើយសំនួរនៅក្នុង «ទម្រង់ពាក្យស្នើសុំ»។ រួចហើយអ្នកអាច ដាក់ពាក្យស្នើសុំ មិនឱ្យលើសពីថ្ងៃទី៣១ ខែឧសភា ឆ្នាំ២០២៦ តាមរយៈមធ្យោបាយណាមួយខាងក្រោម៖
· បើមានអ៊ីម៉េល ផ្ញើមកអ៊ីម៉េល thary@cambodianlivingarts.org 
· បើពុំមានអ៊ីម៉េល អាចផ្ញើតាមលេខតេលេក្រាម ០៨៥ ៣០៣ ៩៧១
· ឬយកមកដាក់ផ្ទាល់នៅការិយាល័យអង្គការសិល្បៈខ្មែរអមតៈនៅ (ផ្ទះលេខ ១៣E ផ្លូវលេខ ៨៣០ សង្កាត់ទន្លេបាសាក់ ខណ្ឌចំការមន រាជធានីភ្នំពេញ)

ប្រសិនបើអ្នកមានសំណួរទាក់ទងនឹងកម្មវិធី ឬការដាក់ពាក្យ អ្នកអាចទាក់ទងមកយើងខ្ញុំតាមរយៈ អ៊ីម៉េល thary@cambodianlivingarts.org ឬ តេលេក្រាមលេខ ០៨៥ ៣០៣ ៩៧១។  

